
RHWYDWAITH GWERTH CYMDEITHASOL  

CWM TAF MORGANNWG  

 ADRODDIAD DIGWYDDIAD GWANWYN 2022  

 

1.0 CYFLWYNIAD 

Cynhaliwyd Digwyddiad Rhithiol Gwerth Cymdeithasol Cwm Taf ar 8 Chwefror 2022, dan 

gefnogaeth y tri Chyngor Gwirfoddol Sirol, Cymdeithas Sefydliadau Gwirfoddol Pen-y-bont ar 

Ogwr (BAVO), Interlink RCT, Gweithredu Gwirfoddol Merthyr Tudful (VAMT), a Bwrdd 

Partneriaeth Rhanbarthol (RPB) Cwm Taf Morgannwg. Mae’r Bwrdd Partneriaeth yn bodoli i wella 

iechyd, gofal cymdeithasol a llesiant pobl sy’n byw yn Rhondda Cynon Taf, Pen-y-bont ar Ogwr a 

Merthyr Tudful.   

Mynychwyd y digwyddiad gan dros 100 o gyfranogwyr o grwpiau cymunedol a gwirfoddol a 

gwasanaethau cyhoeddus o bob cwr o’r rhanbarth. Prif bwrpas y digwyddiad oedd edrych ar sut 

byddwn ni’n hybu, datblygu a mesur gwerth cymdeithasol yn y rhanbarth, a chodi ymwybyddiaeth 

am ddatblygiad y cynllun rhanbarthol newydd yn ogystal â’r Gronfa Integredig Gofal Cymdeithasol 

ac Iechyd a Gofal Cymdeithasol Rhanbarthol. 

Mae Deddf Gwasanaethau Cymdeithasol a Llesiant (Rhan 2, Adran 16) yn gosod dyletswydd ar 

awdurdodau lleol a byrddau iechyd lleol i hybu datblygu sefydliadau nid-er-elw i ddarparu gofal a 

chefnogaeth i ofalwyr, a gwasanaethau ataliol, yn eu hardaloedd. Rhaid iddynt hefyd sefydlu 

fforymau rhanbarthol i gefnogi darparwyr sy’n gweithredu ar sail gwerth cymdeithasol Nod y 

fforwm yw annog sector gwerth cymdeithasol ffyniannus sy’n gallu cyflawni cyfleoedd i ddarparu 

gwasanaeth, ac sy’n barod i wneud hynny. Pwrpas y fforwm yw: mwyhau deilliannau cadarnhaol a 

llesiant pobl leol’ dylanwadu ar ddarpariaeth gwasanaeth yn lleol; ac ychwanegu gwerth a ffocws 

i’r hyn sy’n cyfrif i bobl mewn dull sy’n mynd ymhellach na gwerth ariannol yn unig. Yn y 

digwyddiad a’r adroddiad hwn, mae ‘sefydliadau gwerth cymdeithasol’ yn derm cynhwysol sy’n 

cynnwys sefydliadau nid-er-elw, cymunedol a gwirfoddol, trydydd sector a than arweiniad 

defnyddwyr gwasanaeth, mentrau cymdeithasol a sefydliadau cydweithredol. 

http://www.interlinkrct.org.uk/

Roedd y digwyddiad yn llwyddiannus iawn yn seiliedig ar nifer y mynychwyr, ansawdd y 

cyflwyniadau a’r ffilmiau, y trafodaethau mewn gweithdai a’r adborth. Darparodd y digwyddiad 

gyfle i ddysgu gan brofiadau ‘llawr gwlad’ o’r modd y bydd grwpiau’n darparu ac yn mesur ‘gwerth 

cymdeithasol’ i wella llesiant law yn llaw â hybu ymwybyddiaeth cynlluniau’r RPB. Mae hyn yn 

cynnwys cyd-gynhyrchu asesiad anghenion y boblogaeth a mynd i’r afael â’r anghenion 

cydnabyddedig hyn drwy fuddsoddi mewn cynllun rhanbarthol drwy gyfrwng Cronfa Integreiddio 

Iechyd a Gofal Cymdeithasol Rhanbarthol.  

Bydd yr adborth o weithdai’r digwyddiad yn cael ei werthuso fel rhan o ddarn o waith sy’n cael ei 

wneud gan Leon Quinn o’r Ganolfan Ymchwil Effeithlonrwydd Cymdeithasol a’i ariannu gan yr 

RPB. Bydd y gwaith hwn yn darparu argymhellion ar sut y gall partneriaid gydweithio i hybu gwerth 

cymdeithasol yng Nghwm  Taf Morgannwg. 

“Rydyn ni i gyd fel teulu yn y bôn… bendant yn mwynhau dod i le ble mae pobl yn gwybod 

beth dwi’n mynd drwyddo fe a fi’n deall beth maen nhw’n mynd drwyddo fe hefyd…” 

Gofalwr ifanc, Gwasanaeth Gofalwyr Ifanc Barnardo’s Cymru  

‘Mae’n bwysig gallu cadw pethau’n syml er mwyn iddo fod yn bosib i sefydliadau yn y 

trydydd sector allu cyflawni er mwyn tystio i werth cymdeithasol heb effeithio’n negyddol ar 

y bobl rydyn ni’n eu helpu…’  

Cyfranogwr gweithdy. 

 

2.0 CYFLWYNIADAU 

Dolen i’r holl gyflwyniadau Digwyddiad Gwerth Cymdeithasol  

100 Dydd o Ymgysylltu 

Cael Sgyrsiau sy’n Cyfri 

Jenny Mushiringani Monjero, Cydlynydd 

Ymgysylltiad a Chydgynhrychu Rhanbarthol  

Yn anffodus, roedd Jenny’n anhwylus a methodd fynychu ond darparodd drosolwg o’r dulliau 

arloesol a ddefnyddiwyd i gynnwys pobl yn llawn mewn cydgynhyrchu’r asesiad anghenion y 

boblogaeth. Roedd y 100 dydd o ymgysylltu’n gydweithrediad rhwng yr RPB a Byrddau 

Gwasanaeth Cyhoeddus Cwm Taf a Phen-y-bont ar Ogwr i fwydo i mewn i gynlluniau rhanbarthol 

a fydd yn dylanwadu ar gyfeiriad a phenderfyniadau i’r dyfodol. 

Drwy’r gweithgareddau 100 dydd o ymgysylltu, ymgysylltwyd ag o leiaf 1,183 preswylydd ar draws 

Cwm Taf Morgannwg drwy gyfrwng amrywiaeth o ddulliau ymgysylltu gwahanol gan gynnwys 

cymylau geiriau, pecynnau offer ymgysylltu, trafodaethau grŵp, sioe deithiol, arolwg ar lein, cyfres 

o ‘hacathonau’ ac ymgysylltu â’r gweithlu cyflogedig. 

Dyma ddolen i’r ffilm: 100 days montage. I gael mwy o wybodaeth fanwl, ewch i ddolen gwe 100 

dydd neu cysylltwch â Jenny jenny@rctpeoplefirst.org.uk. 

Social Value Cymru 

Dolen i wefan Social Value Cymru  

Eleri Lloyd, Rheolwr Gwerth 

Cymdeithasol, Mantell Gwynedd 

mailto:jenny@rctpeoplefirst.org.uk
https://mantellgwynedd.com/eng/social-value-cymru.html

Roedd Social Value Cymru yn rhaglen dair blynedd o hyd a gyllidwyd gan y Loteri Genedlaethol o 

2016-2019 ac roedd yn cynnwys pum cyngor gwirfoddol sirol yn gweithio gyda:  

• 25 sefydliad gwerth cymdeithasol i fesur a rheoli argraff 

• y sector cyhoeddus i edrych ar werth cymdeithasol o fewn gweithgarwch comisiynu a 

chaffael 

Esboniodd Eleri beth yw gwerth cymdeithasol a’r egwyddorion a fabwysiadwyd gan Fforwm 

Gogledd Cymru, gan bwysleisio pwysigrwydd cynnwys rhanddeiliaid a mesur y pwysigrwydd 

perthynol y bydd pobl yn ei roi ar y newidiadau a beth sy’n cyfrannu at y newid hwnnw – gan 

ddefnyddio arbenigedd a enillwyd drwy brofiad byw. Pwysleisiodd Eleri fod modd ail-leoli 

adnoddau i’r ardaloedd hynny sy’n cyfrannu’r mwyaf o werth cymdeithasol i wella llesiant drwy 

fuddsoddi mewn ymyrraeth gynnar a gwerth cymdeithasol.   

Egwyddorion Gwerth 

Cymdeithasol 

Beth yw Gwerth Cymdeithasol?  

Dolen i wefan Social Value Cymru  

 

• Gwerth Cymdeithasol yw maintioli’r pwysigrwydd 

perthynol y bydd pobl yn ei roi ar newidiadau. 

• Bydd pobl yn profi newidiadau (deilliannau) yn eu 

bywydau). 

• Mae rhai newidiadau’n bwysicach i bobl na 

newidiadau eraill. 

• Mae argraffiadau’n golygu deall faint rydyn ni’n 

cyfrannu i newidiadau.  

 

Gwasanaeth Gwaith Achos Dementia First  
Rena Sweeney / Frances Holland, Care 

and Repair Pen-y-bont ar Ogwr 

Mae Strategaeth Ddementia Cyngor Bwrdeistref Sirol Pen-y-bont ar Ogwr yn galw am ‘agwedd 

ddeinamig ac arloesol’ wrth ddatblygu gwasanaethau i bobl â dementia, sy’n canolbwyntio ar atal, 

ymyrraeth gynnar a ‘defnyddio technoleg gymhorthol’. Seilir Gwasanaeth Dementia First ar 

ddealltwriaeth, cysur a diogelwch, bod yn berson-ganolol a darparu parhad ac ymddiriedaeth.  

Mae Gwasanaeth Dementia First yn 

cynnwys: 

Mae Amcanion Gwerth Cymdeithasol yn 

cynnwys:  

https://mantellgwynedd.com/eng/social-value-cymru.html

• cyngor a chymorth i gael mynediad i 

gyllid grant a mwyhau budd-daliadau 

• help gyda llenwi ffurflenni 

• cyngor ar ystod o wasanaethau / 

sefydliadau 

• gwiriad cartref iach 

• aseswyr dibynadwy  

• mwyhau incwm 

• cael cyllid grant 

• atal argyfwng 

• lleihau’r perygl o gwympo 

• helpu teuluoedd a gofalwyr 

• hybu trydydd sector bywiog   

Oherwydd cysylltiadau cryfach â phartneriaid iechyd a gofal cymdeithasol, yn enwedig y tîm 

iechyd meddwl cymunedol, amcangyfrifir fod y nifer o gyfeiriadau ar gyfer pobl â dementia wedi 

cynyddu gan ryw 78% o’i gymharu â thueddiadau cyn i’r buddsoddiad ICF ddigwydd.  

“Yn aml bydd pobl â dementia’n teimlo nad oes angen unrhyw gymorth arnyn nhw. Rhoddwyd y 

gwasanaeth ar waith i alluogi’r fenyw hon i fod yn ddiogel yn ei chartref ei hun. Heb y gefnogaeth 

hon, byddai angen i gleifion fynd i ofal hirdymor yn gynt. Nid yn unig mae gwasanaethau sy’n 

helpu pobl i fyw’n ddiogel yn eu cartrefi’n gwneud pobl yn hapusach, ond maen nhw’n eu helpu i 

barhau’n annibynnol sy’n rhoi llawer gwell ansawdd bywyd iddyn nhw, ble gallant barhau i fyw 

bywyd mor normal â phosib.” 

Datganiad gan weithiwr proffesiynol gwasanaeth cyhoeddus. 

Gwasanaeth Gofalwyr Ifanc Barnardos Cymru  

Dolen i ffilm gofalwyr ifanc  

Gemma Dunning 

Dyfyniadau o’r ffilmiau eithriadol hyn. 

“Pe bai’n rhaid i fi gropian yr holl ffordd o Ferthyr i’r Albert Hall yn Llundain, roedd angen i 

fy merch fy ngweld i yn yr Albert Hall yna, a gweld mor falch ydw i ohoni hi.”  

Rhiant gofalwr ifanc. 

“Mae’n rhywbeth i fi ei wneud yn lle bod yn y tŷ yn sownd yn fy ystafell wely. Mae jest yn 

gwneud i fi deimlo mod i mewn lle da, a dwi’n teimlo’n hapus gyda Barnardos.”  

Gofalwr ifanc. 

Cynon Valley Organic Adventures 

 Dolen i ffilm Cynon Valley Organic Adventures  
Janis Werrett, Cyfarwyddwr 

Dyfyniadau o’r ffilm eithriadol hon. 

“Mae wedi rhoi cyfle i fi achub y blaen i gael swydd pan fydda i’n hŷn… do’n i ddim yn 

gwybod sut i ddefnyddio dril cyn i fi ddod fan hyn.” 

https://vimeo.com/650263560/895bbc9699

Person ifanc 

“Dwi wedi gweld newidiadau enfawr mewn plant sy’n cael bod tu fas i’r pwynt ble dydyn 

nhw ddim yn adnabod y person oedden nhw o’r blaen…. Ar ôl treulio blynyddoedd yn yr 

ysgol pan fyddan nhw wedi’u heithrio o’r brif ffrwd oherwydd diffyg sgiliau addysgol, pan 

fyddan nhw’n dod fan hyn maen nhw’n sylweddoli fod ganddyn nhw sgiliau.”   

Janis Werrett, Cyfarwyddwr. 

 

NEST / NYTH 

Dull rhanbarthol o ymdrin â llesiant meddwl plant a phobl 

ifanc  

Nia McIntosh, Uned Gomisiynu 

Ranbarthol, BIPCTM  

 

 

 

 

NYTH/NEST – Help a Chefnogaeth Uwch i Blant a Phobl 

Ifanc   

• Lansiwyd Fframwaith NYTH yn haf 2021 

• Datblygwyd gan Rwydwaith Iechyd GIG Cymru 

• Cydgynhyrchwyd gan deuluoedd ac ystod o randdeiliaid 

• Cefnogir gan Lywodraeth Cymru 

• Tair dogfen wedi’u cynhyrchu:  ‘Trosolwg llygaid adar’; 

‘Beth sydd angen i chi ei wybod’; ac ‘Os oes angen 

gwybod mwy arnoch’.   

• Cynlluniau gweithredu i’w cynhyrchu gan ranbarthau i’w 

disgwyl erbyn 31 Mawrth 2022.  

 

Cynllun Rhanbarthol CTM, Gwerth Cymdeithasol a’r 

Gronfa Integreiddio Iechyd a Gofal Cymdeithasol 

Rhanbarthol  

Sarah Mills a Geraint Evans, Uned 

Gomisiynu Ranbarthol, BIPCTM  

 

• Dylai adnoddau craidd gefnogi’r 

rhaglen. 

• Gall adnoddau cyfatebol gynnwys 

dwy elfen allweddol, ariannol ac 

adnoddau ehangach. Mae arian 

cyfatebol yn cynnwys cyfraniadau 

ariannol uniongyrchol o arian craidd 

neu ffynonellau grant eraill heblaw 

Llywodraeth Cymru. Mae’r cyfraniad 

• Cymeradwywyd cronfa refeniw bum 

mlynedd newydd, y Gronfa Integreiddio 

Iechyd a Gofal Cymdeithasol 

Rhanbarthol (RIF) gan Weinidogion ym 

mis Gorffennaf 2021 i adeiladu ar waith 

ac addysg y Gronfa Gofal Integredig a’r 

Gronfa Drawsnewid hyd yn hyn. 

• Bydd y RIF yn rhedeg o Ebrill 2022 i 

Fawrth 2027 a bydd yn canolbwyntio 

adnoddau ehangach yn cynnwys 

amser staff, amser gwirfoddol a 

defnydd o leoliadau a / neu 

gyfleusterau. 

• Mae’r gronfa wreiddio model 

cyflawni cenedlaethol (70% cyfradd 

ymyrryd o Lywodraeth Cymru a 30% 

gan RPBau) ar gyfer prosiectau a 

brofwyd a’u gwerthuso fel rhai ag 

argraff dda. 

• Bydd y gronfa cyflymu newid (90% 

cyfradd ymyrryd o Lywodraeth 

Cymru a 10% gan RPBau) yn 

datblygu a phrofi modelau gofal 

newydd neu brosiectau nad ydynt 

wedi symud y tu hwnt i’r cam 

cysyniad gwreiddio0l, sydd angen 

mwy o ddatblygu a phrofi tystiolaeth 

y cysyniad. 

• Egwyddor allweddol y Gronfa 

Integreiddio Rhanbarthol (RIF) yw i 

bob partner ymrwymo i dyfu’u 

hadnoddau cyfatebol i 50% gyda’r 

nod o fod ar gyfradd ymyrryd 50/50 

o Lywodraeth Cymru ac RPBau 

erbyn diwedd y gronfa bum 

mlynedd.  

 

ymhellach ar ffyrdd newydd o ddarparu 

gwasanaethau iechyd a gofal 

cymdeithasol integredig ledled Cymru. 

• Rhaid i bob gweithgaredd a ariennir yn 

uniongyrchol gan y RIF gefnogi’n 

uniongyrchol ddatblygu a darparu’r chwe 

model cenedlaethol o ofal integredig, sef:  

✓ gofal a seilir yn y gymuned – atal a 

chydlynu cymunedol 

✓ gofal a seilir yn y gymuned  – gofal 

cymhleth yn agosach at adref 

✓ Hybu iechyd a llesiant emosiynol da 

✓ cefnogi teuluoedd i aros gyda’i gilydd 

yn ddiogel, a chefnogaeth therapiwtig 

i blant sydd wedi profi gofal  

✓ gwasanaethau gartref o’r ysbyty 

✓ atebion ar sail llety  

 

Dolen i wefan Bwrdd Partneriaeth 

Rhanbarthol Cwm Taf Morgannwg  

 

3.0 GWEITHDAI 

Cyflwyniad a thrafodaeth 

Sut ydyn ni’n mesur gwerth cymdeithasol? Ar beth 

allwn ni adeiladu i hybu a thystio i argraff ein gwaith?  

Leon Quinn, Canolfan Ymchwil 

Effeithlonrwydd Cymdeithasol  

Cynhaliwyd gweithdai rhithiol gyda chwe ystafell drafod a nodiadau’n cael eu cofnodi/ Dyma 

grynodeb o’r pwyntiau allweddol. Gwneir rhai newidiadau er mwyn gwneud yr wybodaeth mor 

glir â phosib. Mae’r nodiadau llawn ar gael i’r gwerthuswr ar gyfer y gwerthusiad.  

Cwestiwn 1 – Pa offer fydd eich sefydliad yn ei ddefnyddio ar hyn o bryd i fesur ei 

argraff a / neu werth cymdeithasol?   

• Dim fformat gosodedig. Meddyliwch am y buddiolwyr a beth sydd orau. 

• Fideo blynyddol gyda theithiau dienw o gwmpas iechyd meddwl 

• Seren deilliant ac offer arall ynghylch pellter a deithiwyd 

• Y newid mwyaf arwyddocaol yn cael ei ddefnyddio fel proses i ddal astudiaethau 

achos. 

• Ansoddol: arolygon, holiaduron, astudiaethau achos. 

• Meintiol: Graddfeydd Llesiant Meddyliol Warwick-Edinburgh (WEMBS), Dull Asesu 

Claf-ganolog (PCAM), Cyniferydd Emosiynol (EQ).  

• Ffurflenni cyfeirio i ddal statws cychwynnol a chyfweliad / arolwg clo i ddal ôl-

ymyrraeth h.y. cyrsiau chwe wythnos 

• Dadansoddiad cost sylfaenol o oriau gwirfoddol. 

• Defnyddiwyd Assemble gyda gwirfoddolwyr i adrodd pa aml y maen nhw’n 

gwirfoddoli a’u profiad o wirfoddoli 

• Defnyddiwyd Studio i wneud cynlluniau gweithredu ac i fesur cynnydd. 

• Cofrestrau, ffurflenni adborth a gwerthuso, hwyluso cwrdd ag aelodau. 

• Anecdotaidd, fideos, digidol, apiau. 

• System Lamplight ble mae’r sgôr yn mesur y pellter a deithiwyd. 

Mae ffurflen “Dy Stori” yn astudiaeth achos y bydd y cleient yn ei llenwi ei 

hun. Gallant esbonio sut mae’r gefnogaeth wedi effeithio arnynt yn eu 

geiriau’u hunain.  

Cwestiwn 2 – Pa anawsterau, os o gwbl, wynebodd eich sefydliad wrth wneud hyn?  

• Y gost ariannol a’r amser mae’n gymryd i ymchwilio a gweithredu systemau a 

chasglu’r data sy’n cymryd amser ac adnoddau oddi wrth helpu pobl. 

• Pwysau cynyddol ar ddarparwyr yn gorfod profi deilliannau a gwerth cymdeithasol 

i gael cyllid. Disgwyliadau afrealistig i ‘brofi’ bod eu gwaith yn creu argraff. 

• Diffyg cysondeb rhwng Merthyr, RCT a Phen-y-bont o ran sut mae gwerth 

cymdeithasol yn cael ei weithredu. Hyn yn treblu’r gwaith wrth ddarparu ar draws y 

tair ardal. 

• Model seiliol gydag adrannau optio i mewn / allan. 

• Problemau wrth gasglu data: does gan bobl ddim mynediad i’r rhyngrwyd / 

dyfeisiadau tra bo rhoi adborth ar ffurflenni  papur yn gallu llyncu amser.  

• Sut allwn ni fesur argraff hirdymor? 

• Pa mor aml mae angen cael adborth? Pam ydyn ni’n gofyn am wybodaeth mor 

aml?  

‘Mae angen i offer fod yn hyblyg / gallu cael eu graddio. i’w defnyddio gan 

sefydliadau mwy a llai’   

Un pwynt / neges allweddol mae’r grŵp eisiau’i rannu / adborth   

• Bod yn fwy cyson yn ein dull 

• Cael hyfforddiant am wy o ddealltwriaeth am offer 

• Creu offer mwy addas sy’n gallu trosglwyddo data ansoddol a meintiol i ddangos 

llog cymdeithasol ar fuddsoddiad fel arolwg bodlonrwydd cwsmeriaid a’r 

WELLBYs. 

‘Mae angen i offer fod yn syml, defnyddiol ac ystyrlon.’   

Cwestiwn 3 – Pa gamau penodol eraill allai’r sefydliadau canlynol eu cymryd i 

wneud pethau’n haws i chi fesur a / neu hybu eich gwerth cymdeithasol?   

• Angen hyfforddiant ar sefydliadau i ddefnyddio offer yn gywir. 

• Ni ddylid mynd ag adnoddau i ffwrdd o’r rheng flaen. 

• Gwneud yr ymchwil gan edrych ar y pecyn gorau sydd ar gael i fesur gwerth 

cymdeithasol a chynghori’r sector pa raglen i’w defnyddio, Wedyn darparu 

hyfforddiant canlynol ar sut i ddefnyddio’r system a chefnogaeth barhaus. 

• Ychwanegodd Pauline o Valleys Kids fod angen cael dull realistig a derbyniol o 

fesur gwerth cymdeithasol er mwyn i bawb fod yn mesur yr un ffordd ac mewn dull 

a ddeellir gan y bwrdd iechyd a’r awdurdod lleol. 

• Byddai’n dda cael eglurder gan y sefydliadau isod ac efallai sefydlu grŵp gorchwyl 

a gorffen i beilota syniadau ac offer i ddarganfod pa rai sy’n gweithio orau a dod o 

hyd i ddull mwy safonol ibawb. 

• Mae angen canllaw o ran beth mae comisiynwyr eisiau a pha system i’w 

defnyddio, yn ogystal â chael syniad clir o’r hyn sydd angen ei ddarparu. 

‘Gwybod pa un o’r sefydliadau hyn fydd orau i’n cefnogi ni o ran sut fyddwn 

ni’n creu tystiolaeth o log cymdeithasol. Mae angen cysondeb o ran yr offer 

a ddefnyddir gan bawb.’   

a) Uned Gomisiynu Ranbarthol / RPB 

• Dylid talu Cynghorau Gwirfoddol Sirol (CVCs) i ddarparu hyfforddiant i sefydliadau. 

• Deall beth maen nhw (y comisiynydd) eisiau gyda llyw clir o ran yr hyn sydd 

angen. 

• Briff rhy eang i fesur gwerth cymdeithasol ar draws pob maes. Gwell canolbwyntio 

ar un maes darparu’n gyntaf fel plant a phobl ifanc. 

• Enghreifftiau o fesur gwerth corfforol a chymdeithasol i’w rannu â sefydliadau. 

• Sicrhau fod tystiolaeth i’w gasglu’n hysbys ymlaen llaw (nid yn cael ei newid 

wedyn). 

‘Mae angen pecyn offer safonol gydag adrannau “os yw’n berthnasol i chi”.’   

b) Eich CVC lleol (BAVO/VAMT/Interlink RCT) 

• Gwnewch yr ymchwil (ar ba offer i’w defnyddio) 

• Parwch sefydliadau o feintiau tebyg 

• Rhannwch arfer dda 

• Cynrychiolaeth ar RPB – bwydwch ofidiau’n ôl 

• Staff CVC i gefnogi grwpiau llai gyda data. 

• Helpu i wneud cyswllt â chefnogaeth bosib arall fel lleoliadau gwaith myfyrwyr 

coleg. 

• Helpu gweithio mewn partneriaeth i gynhyrchu a thystio gwerth ychwanegol i 

sefydliadau. 

‘Darparwch ragor o hyfforddiant i sefydliadau ynghylch sut i wneud hyn a 

defnyddio offer amrywiol.’  

c) Unrhyw sefydliad arall (fel y bwrdd iechyd, awdurdod lleol, y Rhwydwaith 

Gwerth Cymdeithasol ei hun). 

• Mae angen i awdurdodau a’r bwrdd iechyd weithio gyda grwpiau, cyfathrebu’n 

agored a rhannu syniadau’n fwy parod â sefydliadau eraill a chael disgwyliadau 

clir. 

• Os yw’r cyfeiriad yn dod drwy’r RPB ac yn cael ei ddarparu gan CVCau, mae 

angen cael ymwybyddiaeth o allu’r trydydd sector a chael y gefnogaeth 

angenrheidiol. 

• CVCau’n cynnig mwy o gefnogaeth ym maes gwerth cymdeithasol: beth ydyw, ble 

a phryd mae angen cefnogaeth. 

• Mae’n anodd profi arbedion i’r wladwriaeth (gan ddarparwr). Rôl y comisiynydd yw 

adnabod costau ac arbedion i gael tystiolaeth gywir am log cymdeithasol ar 

fuddsoddiad. 

• Dylai byrddau iechyd ac awdurdodau’i gwneud hi’n haws i sefydliadau ymateb a 

chasglu mwy o dystiolaeth drwy fod yn fwy hyblyg ac yn llai rhagnodol am ddata 

fel gyda themâu mwy generig (fel wrth ddefnyddio TOMS). 

‘Gweithdai ymarferol – stripio’n ôl, defnyddio enghreifftiau.’   

Un pwynt / neges allweddol mae’r grŵp eisiau’i rannu / adborth   

• Cynyddi hyfforddiant ac ymwybyddiaeth am offer, syml, defnyddiol ac ystyrlon. 

• Awgrymwyd llunio grŵp gorchwyl a gorffen. 

‘Pwysigrwydd gallu cadw pethau’n syml er mwyn iddo fod yn bosib i 

sefydliadau yn y trydydd sector gyflawni gallu cael tystiolaeth o werth 

cymdeithasol heb effeithio’n negyddol ar y bobol rydyn ni’n eu helpu, fel 

peidio â chael gofynion hyd amser, systemau TG cymhleth neu fynnu llenwi 

gormod o holiaduron.’   

 

4.0 GWERTHUSO’R DIGWYDDIAD  

 Rhagorol (75%) Da iawn (25%) 

Sylwadau 

• Rhyngweithio, deniadol ac wedi’i gydlynu’n dda. 

Sylwadau neu adborth arall:  

• Oherwydd gwasgfeydd amser, dylid gwahodd pobl i siarad er mwyn cyflwyno 

pwynt newydd neu ychwanegu gwybodaeth berthnasol yn unig, heblaw am 

grynhoi’r drafodaeth. Dylai hyn fod yn berthnasol yn achos y cadeirydd hefyd.   

 


